
CHEJAB’ ch’ag’ni watx’ojikoj, aq’b’ilnhenoj b’oj yeltoj tx’ihal hej tzetet ch’yal articulo skab’
yet Sxe’al Chejb’anile yet Estados Unidos Mexicanos, yib’anhiloj Konhob’ b’oj Wayanb’al
mach Wesoj b’oj Afromexicanos.

Sqg’axepal hune’ yechel b’ay ayikoj Escudo Nacional, ch’alni: Estados Unidos Mexicanos.-
Ssat swi'al konhob’.

ANDRES MANUEL LOPEZ OBRADOR, swi'al yet Estados Unidos Mexicanos, tet shunil
anma yul konhob’ chyaq’ otajnhe’:

Ta Honorable Congreso yet Union, xyal wet han tzetet tzujanti ti’:

CHEJAB’

"CONGRESO GENERAL YET ESTADOS UNIDOS MEXICANOS, YUH CHEJAB’
CHYAQ ARTICULO 135 YET SXE'AL CHEJB'ANILE YET ESTADOS UNIDOS
MEXICANOS B’OJ LAWI STINB'ALOJ YUH STEQANIL HEJ HONORABLES
LEGISLATURAS YET HEJ ESTADOS B’OJ YET CIUDAD DE MEXICO, CHYALA CHUB'IL
XWATX'IKOJ, X'AQBILNHELAXI B'OJ XELTOJ ARTICULO SKAB' YET SXE'AL
CHEJB'ANILE YET ESTADOS UNIDOS MEXICANOS, YIB’ANHILOJ KONHOB’ B’OJ
WAYANHB’AL MACH WESOJ B’OJ AFROMEXICANOS

Articulo Unico.- chwatx'ikoj sb’ab’el parrafo, skab’, skanh b’'oj sho’; yixmab’anil: 1, I, Il
IV b’oj hung’ahan aytik’akoj V, VII b’oj VIl yet Apartado A; sb’ab’el parrafo, skab’, yixmab’anil
hung’ahan aytik’akoj I, II, 1ll, 1V, V, VI, VIl b'oj VIII, b’oj yox yet Apartado B; b’oj sb’ab’el
parrafo yet Apartado C; x'ok hune’ swaj parrafo b’oj hune’ skab’ parrafo stz’ajoj hune’
yixmab’al Il, yixmab’al V, VI, VI, xX’ag’ni helojtoj xtx’olb’ab’anil hung’ahan tzujanti yinh, hune’
skab’ parrafo yinh yixmab’al VIl aytik’akoj b’oj yixmab’al XIl b’oj XIII yet Apartado A; hune’
skab’ parrafo yinh yixmab’anil | b’oj yixmab’anil Il, 1ll, VI, X, XI b’oj XV, xX'ag’ni hek’ojtoj
hung’ahan stx’olb’ab’anil tzujanti yinh yul Apartado B; skab’ parrafo b’oj yox yul Apartado C;
b’oj hune’ Apartado D; x’eltoj skab’ parrafo yet yixmab’al VII aytik’akoj b’oj stag’b’al parrafo
yet Apartado A, shunil yet skab’ articulo yet Sxe’al Chejb’anile yet Estados Unidos
Mexicanos, yuhnhe skan haka’ stz’ib’nheb’alnil ti’:

Skab’ Articulo. Konhob’ México ti’, kaw hank’anhe b’oj hune’nhe, tzab’an yinh smay
spixan hej skonhob’ b’oj b’eyb’ale.

Konhob’ México ti’ watx’eb’il yuh tx’ihal hej b’eyb’ale b’oj tzab’an yinh hej yik’al konhob’
mach wesoj, hung’ahan konhob’ yik’al heb’ ya’ payat q’inal aytik’a ssat tx'otx tx’otx’
smajb’enal México ti’; mach sk’aytoj yik’al, sch’ib’tzeloj b’oj chyaq’ otajnhelaxoj tzet chuh
smunla anma yul skonhob’, schejab’, tzet chuh yul hek’ ch’en melyuh sxol, sb’eyb’al b’oj
tzet chuh sq’'umlan sb’ah, maka hunuj majanilnhe tzetet chuh smunlahi.

Tzet chuh stxumni yelwanb’al mach wesoj, ha’ cht’inhb’ani maktaj yinh chuh yoknikoj
chejab’, yib’anhiloj anma mach weso;.



Yet hej konhob’ mach wesoj, hung’ahan wayanhb’al b’ay yaman anma yinh snab’al, tzet
chuh yek’ yuh b’oj hune’nhe sb’eybal ssat hune’ smajb’enal tx’otx’ tx’otx’ b’ay chyakoj smay
spixan swi’al konhob’ xsaya tzab’an yinh hej slahk’ulal t'inhb’ab’il.

Sderecho hej konhob’ mach wesoj yalni tzet chuh smunlahi, swatx’enkan hej schejab’
b’'oj tzet chuh swatx’iloj yul yehob’al chyijyelaxoj yulb’al hej chejab’ yet México ch’aqg’ni
sderecho syamb’an sb’ah, swatx’enkan hej schejab’ kaw yetnhe, sayni swi'al skonhob’
haka’ yalni hej slahk’ulal, maka hunujxa tzetet g’aynaj yuhni, tanhe chsyijye chejb’al yet
México ti’ b’oj mach spohiltoj sb’ah yinh. Yuhnhe snalaxtoj hej konhob’ b’oj hej wayanhb’al
mach wesoj, yetwanoj ay yalaxikoj stz’ajoj, hej tag’ewal t'inb’ab’il yinh hung’ahan parrafo
yet hune’ articulo ayikoj yalanhto ti’, ch’alni ta chnalaxtoj tzehet yelapnoj yeh ab’xub’ale b’oj
b’eyb’ale, yet hun-hun ehob’al b’oj mak ch’alni sb’ah yik’al heb’ ya’ mach wesoj.

Chnalaxtoj hej konhob’ b’oj wayanhb’al mach wesoj haka’ mak chuh yoknikoj chejab’ yuh
b’oj chuh yaqg'ni yijyelaxoj yuh swi’al skonhob’, chuh stz’'unni sb’ih haka’ yaman anma, chuh
smunlahi kat swatx’enkanh schejab’ haka’ yek’ yul swi’ b’oj tzujan yinh tzetet yilal ye tet
anma b’oj chuh yaqg’nikoj yinh sb’ih konhob’ shunil sq’alomal.

A. Hune’ Sxe’al Chejb’anile ti’ snatoj b’oj st'inhb’a sderecho hej konhob’ b’oj wayanhb’al
mach wesoj smunlahi, swatx’enkan hej schejab’ b’oj tzet chuh swatx’iloj yul yehob’al,
chyaliloj chaltu’ chub’il yinh sb’ah yinh tzet chuh smunlahi b’oj yinh swi’al skonhob’ yuhnhe:

I.  Stinhb’an haka’ yalni hej schejb’ b’oj haka’ yalni Sxe’al Chejb’anile yet México,
tzet chuh smunla swi'al skonhob’, tzet chuh stxumtxen sb’ah, syamb’an sb’ah
anma, smunlayi b’oj sb’eyb’al.

II.  Yoknikoj b’oj swatx’enkan hej schejab’ yuhnhe syijyelaxi kat swatx’ikoj hantaj
howal maka txajtxe’b’ahil yul skonhob’, tanhe tzab’an yinh Sxe’al Chejb’anile yet
México, syijyen tzet yetwanoj yinh sq’inal hune’ anma b’oj tx’ihal anma b’oj q’a’
syilalil smay spixan b’oj sq’inal heb’ya’ ix. Chejab’ ch’alnoj b’aytet b’oj tzettaj yet
chuh st'inb’anoj heb’ ya’ juez maka tribunal yetwanoj ay yehi.

Heb’ ya’ swi'al wayanhb’al chmunlanhenoj tzetet machtaj yekoj yul hej konhob’
b’oj wayanhb’al mach wesoj, haka’ yalni schejab’ b’oj chejab’ ayikoj yinh munil
tinanh tzab’an yinh Sxe’al Chejb’anile b’oj hej chejab’ yetwanoj yoknikoj.

lll. Saylax swial skonhob’ haka’ yalni slahk'ulal maka maktaj ch’okoj ssatoj
smunlanhen tzetet kaw yet konhob’, st'inb’ani ta heb’ ix ix b’oj heb’ naj winaj mach
wesoj chuh yoknikoj sderecho yuh yaq’ni svoto maka yaqlax voto yinh
lahannhetik’a; haka'tik'apax yoki b’oj syijyen munil b’ay sik’lelax yuh skonhob’,
tanhe syijye lahk’ulal chejab’ yet México, Estados b’oj tzet yinhnhen sb’ah Ciudad
de México. Mach hunuj b’ay schejab’ hej konhob’ skacha’ sderecho politico b’oj
electoral yet yuninal konhob’ yet saylohoj swi’'al hej municipio.

IV. Swinihapnoj, stanhelaxi b’oj swatx'iloj sqalomal sb’eyb’al, tzetet aya b’oj
yohtajb’al, b’ay ayiktoj shunil tzetet ay yok yinh sb’eyb’al b'oj yelwanb’al.
Chnalaxtoj shunil stz’ajanil sk’'ul yaman anma, haka’ yalni hej chejab’.



V. Yiptzen tzet chuh yoknikoj, swatx’iloj, swinihapnoj, skuyluhi b’oj spujb’alo hej
hab’xub’ale mach wesoj, haxkami ayikoj stz’'ajoj shunil hej b’eyb’ale yet konhob’
México ti’, haka'tik’apax hune’ munil ch’iptzen yoknikoj shunil hej hab’xub’ale b’ay
hej yaman ehob’al b’oj kaw yetnhe hun-hun konhob’.

VI. Yok stz’ajoj haka’ yalni articulo yox yet Sxe’al Chejb’anile yet México, yet chwatx’i
snuq’al tzetet ch’ag’laxoj yinh kuyum b’ay chnalaxtoj chub’il México ti’ tx’ihal
b’eyb’ale watx’enhe haxkami tzab’an yinh hej sb’eyb’al, hej ab’xub’al b’oj sb’ey
tzetet chuh yaqg’laxoj kuyum b’oj tzet chuh skuywi anma.

VIl. Swatx’eniloj, smunlanheni, yaq’'nikoj yip b’oj sb’ilen yohtajb’al hej konhob’ mach
wesoj yinh tzet chuh yanhten sb’ah, haka’ tik'a pax heb’ ya’ ch’ilwa yinh heb’ya’
ix ayxa tzet yehi’, yet chpitzk’a stz’'ul heb’b ya’ b’oj yet xax pitzk’ahi. Chnalaxtoj
anma chmunlanheni, yohtajb’al b’oj smunil yib’anhiloj kawilwalil.

VIIl. Stanheni b’oj swatx’eniloj ehob’al b’ay aya b’oj shunil tzetet ch’oknikoj yuh,
swinihapnoj sq’'inal tzet ay ssat tx'otx’ txX'otx b’'oj b’eyb’ale, ch’ok stz’ajoj hej
txahlob’al halb’ilkkan yuh swi'al konhob’, b’oj haka’ yalni hej chejab’ ay yok yinh.

IX. Yig'ni stx’otx’, haka’ yalni Sxe’al Chejb’anile b’oj yag'b’ilxa hej chejab’ ay yok yinh,
haka’tik’a pax hej sderecho maktaj tzujanilxa chlog’ni stx’otx’ maka maktaj ay yul
wayanhb’al, yuh yoknikoj sq’alomal ssat hej ehob’al, smajb’enal hej wayanhb’al
yuh, hachkachannhe hung’ahan halb’ilkkan yuh Sxe’al Chejb’anile yet México ti’
ta mach chuhi ch’eltoj stz’ajoj. Yuh hung’ahan tu’, hej wayanhb’al chuh
syamb’anoj sb’ah haka’ yalni chejab’.

X. Saylax yul hej municipio b’ay ay anma mach wesoj, maktaj ch’oktoj stz’ajoj munil
yul kapil, haka’ yalni st'inhb’ab’anil ta to lahan sb’isil heb’ ix ix b’oj heb’ naj winaj,
b’oj chnalaxtoj shunil hej b’eyb’ale haka’ yalni chejab’ yib’anhiloj. Sxe’al
Chejb’anile yet México b’oj hej chejab’ yet hun-hun Estado snab’toj b’oj chyila’
tzet chuh syijyeloj hun-hun derecho ti’, yuhnhe yig'nikan yip tzet chuh yok stz’ajoj.

Xeltoj parrafo

XI. Yoktoj stz’ajoj smajb’enal chejbanile yul Estado. Yuhnhe st'inhb’alo hune’ derecho
tu’ yinh shunil hej juicios b’oj tzetet yelapnoj yehi b’ay ayikoj hunuj anma maka
yaman anma stz’ajoj, yetwanoj ay chnahlaxtoj schejab’ kaw yet skonhob’ b’oj
sb’eyb’al kat xahannhelax shunil tzetet chyal Sxe’al Chejb’anile.

Shunil anma mach wesoj, shunilb’al g’inal ay sderecho skolot b’oj yuk’lewnhelax
yuh mak chuh stihniloj yinh yab’xub’al tzetet ch’alot tet, tzetet chyala, yuh mak
chkolni b’oj maktaj ay yohtajb’al yib’anhiloj tzet yetwanoj ay yok yinh sq’inal yet
anma mach wesoj, ohtajnhen tzetet yelapnoj yeh schejab’ hun-hun konhob’,
yuhnhe lahan ch’ilot heb’ ix ix b’oj heb’ naj winaj, shunil hej b’eyb’ale b'oj hej
ab’xub’ale.

XII. Yoknikoj hej tzetet ch’ag’ni watx’ojiloj shunil tzetet ay yok yinh sq’inal b’oj tzetet
chuh syamb’an sb’ah yihn smunil, yul skonhob’ b’oj sb’eyb’al, tanhe sxahannhe
shunil tzetet sq’alomal ay ssat tx'otx’ tx'otx’ haka’ yalni hej chejab’ t'inb’ab’il
yib’anhiloj.



XIll. Sg’anb’elax tet anma yib’anhiloj chejab’ maka munil chsaylax st'inb’alohi, yet ay

yok yinh sqg’inal maka tzetet ay shoyil, yuhnhe yalni ta lahk’ulal yeh yinh, taka,
mach xin, sayni yok yinh lak’ulal.

Q’'anb’eb’al tet anma mach wesoj chuhuj haka’ yalni hej chejab’ chtanheni ta
xahannhelaxi kat syijyelax yoknikoj tzet ay yok yinh sq’inal konhob’ mach wesoj,
nab’iltoj yuh Sxe’al Chejb’anile.

Ta hune’nhe mak chkolchatoj yinh tzetet chsaylax t'inhb’alaxoj, ha’ chtohlanoj
smunlanheb’anil g’anb’eb’al.

Hune’ anma maka yaman anma yuh munil chyig’a’ melyuh yinh tzetet chsaylax
tink’ohoj yulb’al g’anb’eb’al, yetwanoj ay yaqg’noj tet konhob’ b’oj wayanhb’al
mach wesoj spaj shelel yetwanoj aya b’oj lahan itxq’ab’ilayoj yinh, haka’ yalni hej
chejab’ yib’anhilo;.

Hank’anhe hej konhob’ b’oj wayanhb’al mach wesoj chuh yig’nikan sb’ah, ta
mach chyijyelax tzet yetwanoj ay yinh sqg’inal nahb’iltoj yinh hune’ fraccion ti'.
Chejab’ yib’anhiloj ha’ ch’ilnoj tzetet swatx’eb’anil, tzetet yekoj b’oj tzetet yetwanoj
ay yuhnuj.

X'eltoj parrafo

B. Federacion, hej Estado, municipios b’oj ta ay yok yinh, hun-hun konhob’ chwatx’en
Ciudad de México, yetwanoj ay swatx’enkan hej instituciones b’oj st'inb’anoj tzetet yilal
smunlanhelaxi, yuhnhe syijyelax haka’ kaw yehi tzetet ay yok yinh sqg’inal hej konhob’ mach
wesoj b’oj tzet chuh swatx’iloj shunil tzetet ay yok yinh sqg’inal, sxol hej sb’eyb’al b’oj chuh
swinihapnoj. Yilal watx’eb’il snuqg’al b’oj yaman chmunlanhelax b’oj anma.

Yuhnhe yijni sb’ah, yetwanoj ay yuhni heb’ ya’ swial:

Yiptzen swatx’iloj yul hej wayanhb’al b’oj regién yet hej konhob’ b’oj wayanhb’al
mach wesoj, yuh swatx’iloj tzetet yekoj b’oj sq’inal shunil maka, yuh stx’olb’ab’anil
munil ch’ag’ni watx'ojiloj tzet chuh yek’ yuh anma b’oj ch’iptzen stanhelax sq’inal
tx'otx’ txX’otx b’oj tzetet ay ssat tx'otx, tz’unub’ g’aynaj anma swatx’eni, q’a’ syilalil
ixim awal, hej hinhat b’etet ti’ helnajikoj, tzetet ay ssat tx'otx’ tx’otx’ chuh slohni
anma b’oj yoknikoj txX’otx’ yinh K’'ul, b’ay mach ch’ok howla anh chuh spotx’'wayi
maka ch’etantoj ssat tx’otx’ b’oj sq’inal anma.

Stinhb’a’ Chejab’ tzetet chuh g’a’ hab’an syamb’anoj sb’ah anma b’oj tzetet chuh

swatx’iloj yek’ yuh hej konhob’ b’oj wayanhb’al mach wesoj, b’oj snab’toj yaman

munil haka’ stz’ajoj yamb’a’b’ahil b’oj sb’eyb’al.

St'inb’an, yinh chejab’ b'oj stxumb’al tzet chuh yixmantoj ch’en melyuh
lahannhetik’a yinh anma mach wesoj kat ha’ ch’ilnoj tzet chuh yoknojikoj ch’en
yuh.

St'inb’an hej tzetet yetwanoj aya, yuhnhe snahlaxtoj b’oj skolot sq’alomal b’eyb’ale,
yitz’atil swi’ anma, yohtajb’al b’oj hej tzetet g’aynaj anma yet hej konhob’ b’'oj
wayanhb’al mach wesoj yuhni yuh sb’eyb’al, haka yalni chejab’.



V.

V.

VI.

VII.

St'inb’alohi b’oj yok yip hej kuywab’al yet anma mach wesoj yinh hej sb’eyb’al b’oj
hej yab’xub’al, yinh:

a) Skuyut tzZ'ib’loj b’oj kuywuj yinh shunil skahlab’il, yilal matanil, ch’ok
stz’ajojshunil tzetet ay yok yinh sq’inal, hej b’eyb’ale b’oj hej ab’xub’ale.

b) Skuywi anma mach wesoj kat skuylax yinh tzetet ay yul swayanhb’al.

c) Stlinhb’alo yaq’lax kolwab’al melyuh tet kuyum hum mach wesoj tzantzet
yixmab’anil kuywab’al b’ay ayiktoj.

d) Yiptzelax munil yul hej kuyum yinh hej ab’xub’ale mach wesoj b’oj stzoti’ wes,
haka’ yelapnoj yeh kuywab’al b’oj kuywuj yet hej konhob’ b’oj wayanhb’al mach
wesoj, b’oj.

e) Stihb’anil b’oj swatx’i hej munil yet kuyum ch’ag’ni nawojtoj b’oj yiptzen
sb’eyb’al hej konhob’ b’oj wayanhb’al mach wesoj ag’b’ilkan tet b’oj tzetet
syilalil yeh tet México ti’; hakatik’a pax, yiptzen salap b’eyb’al, mach ch’iwaloj
pixane b’oj mach yahyeb’ahil.

Stinhb’ani ta ch’oktoj anma stz’ajoj tzetet chtanhen kawilwalil yet chpujnatoj

yaq'b’ilxa b’ay chuh yilot yul México ti’ kat snahlaxtoj salap b’eyb’al, haka'tik’a pax
snahlaxtoj yoknikoj stz’ajanil sk’ul yinh yanhli.

St'inb’alax slohni tzetet kK’ul tet snimanil b’oj skawilwalil, hantajtik’a yetwanoj aya
b’oj tzab’an yinh sb’eyb’al, g’a’ syilalil yeh tet nixhtej unin.

Swatx'iloj tzetet yekoj sq’inal konhob’ b’oj wayanhb’al mach wesoj b’oj hej yaman
ehob’al b’oj sajchob’al, yuh hej munil cht'inb’an tzetet chuh yaq’lax ch’en melyuh
yuh swatx’ikanh b’oj swatx’iloj yatut anma hakatik’a pax schib’toj tzetet chuh
yaq’lax kolwab’al kaw yilal yeh tet anma, tzab’an yinh stanheb’anil shunil tzetet
ay shoyillaj b’oj sb’eyb’al, yohtajb’al b’oj tecnologias g’aynaj yoknikoj yuh.

VIII. St'inhb’alo yok heb’ ya’ ix mach wesoj stz’ajoj shunil tzetet yetwanoj aya, yinh

lahanb’ahilal, yinh munil ch’ag’ni watx’ojiloj yinh Kul yul hej konhob’ b’oj
wayanhb’al mach wesoj; yapni kuyum sxol, akatik’a pax yiq'ni’ b’oj yetnhen tx’otx’
tx'otx’; yok stz’ajoj hej tzetet cht’inb’alo yinh yaman, b’oj yiptzen xahannhelax tzet
yetwanoj ay yinh sq’inal anma.

St'inhb’alohi b’oj sch’ib’tzelotoj hantaj b’ay ch’apni ab’ix ch’ag’ni syamb’a’ sb’ah
hej konhob’ b’oj wayanhb’al mach wesoj, yuh munil chwatx’enkanh b’oj
sch’ib’tzen hej q'umlab’ahil, b’eh, pujb’ab’al ab’ix, pujb’ab’al echele b’oj internet
banda ancha.

Swatx’ikanh b’oj st’inhb’alo tzetet chuh yig’'ni, yoknikoj, yiptzeni, b’oj smunlanhen
hej konhob’ b’oj wayanhb’al mach wesoj hej spujb’ab’al ab’ix, spujb’ab’al echele
b’oj hunujxa ak’ tecnologia chpujb’an ab’ix, b’oj st'inhi b’aytajtu’ ch’elojtij b’oj tzetet
lek’ ab’ix b’oj ehob’al maka nhah ch’oknojikoj yuh, kat yoknojikoj hej ab’xub’ale
b’oj yag'b’ilxa hej tzetet ay yok yinh hej b’eyb’ale.



XI. St'inhb’alo chejab’ yuhnhe hej konhob’ b’oj wayanhb’al mach wesoj chuh yoktoj
stz’ajoj hantaj hej q'umla’b’ahil b’oj ab’ix b’ay lahan smay spixan, lahannhetik’a
shunil maka b’oj chnalaxtoj salap b’eyb’al, b’ay mach mak ch’ihotiloj spixan
yuhnhe yixtanhwi hantaj sb’ey hej b’eyb’ale mach weso;.

XIl. Skolot hej munil swatx’e anma b’oj tzetet chuh swinihapnoj swatx’iloj hej
wayanhb’al mach wesoj yulb’al hej munil ch’ag’ni yija’ sb’ah yapni ch’en melyuh
sxol, swayikanh hej yet munil, yok hej tecnologias stz’ajoj smunil g’aynaj yuhni,
yuhnhe qg'a’ yahtoj smalil swatx’en tzetet chlohlaxi, hakpaxtu’ stinhi ta
lahannhetik’a yok stz’ajoj b’oj yag’bilxa maka yinh tzetet chloq’laxi b’oj stxonhlaxi.

XIll. St'inhi hej tzetet yilal smunlanhelaxi yuh stanhelax hej wayanhb’al b’oj anma
mach wesoj chul ek’i, hakatik’a yul México ti’ b’oj yul hunujxa konhob’, syilalil, yuh
hej tzetet t'inhb’ab’iltoj yuh:

a) Snahlaxojtoj tzetet chuh syamb’an sb’ah hej wayanhb’al mach wesoj yul
yehob’al b’oj maktaj mach wesoj ch’apni ehoj yul México ti’ yuh yul ek’i;

b) Stlinhi tzet yetwanoj ay yinh sq’inal anma munilb’atlom yinh txX’otx’ tx’otx’,
maktaj munlawom yulnhahiloj b’oj maktaj ay hune’ sya'tajil yehi;

c) Swatx'iloj tzetet chuh yillax skawilwalil heb’ ya’ ix, haka’tik’apax skollax nixhtej
unin, tzehtaj b’oj q'opotaj yet maktaj chtoh saya’ tzet chuh yek’ yuh hunujxa
b’aya yuh skuywi b’oj yohtajnhen tzetet k’ul slohni tet snimanil;

d) Stanhelaxi ta yijyeb’ilnhetik’a tzet yetwanoj ay yinh sq’inal, b’oj;

e) Yiptzen, sxahannhelax yelwanb’al sq’inal, spujb’alax sb’eyb’al b’oj tzetet chuh
yok stz’ajoj anma yul ehob’al b’ay x’apni, yuhnhe swatx’ikan hej munil ch’ag’ni
kawxoj ta mach snaholnhetoj maktaj ay yuh sb’ah b’oj, mak xkan b’ay elnajikoj
b’oj xin swayanhb’al.

Stinb’a’ chejab’ tzetet yetwanoj ay yuhni, yuhnhe anma mach wesoj elnajtik’akoj
yul ehob’al b’oj maktaj ch’apni, mach sk’aytoj ta yuninal konhob’ México yehi b’oj
mach snaholnhetoj swayanhb’al b’ay elnajikoj.

XIV. Sg’anb’elax tet hej konhob’ mach wesoj yet chwatx’i Snuq’al tzet chuh swatx'iloj
yul México ti’ b’oj yet swatx’en hun-hun Estado, hej municipio, ta yetwanoj aya,
yet hej hun-hun konhob’ chwatx'en Ciudad de México b’oj ta yilal, ch’ag’laxikoj
tag’ewal b’oj tzetet xyal stz’ajoj.

XV. Yok g’anb’eb’al b’oj skolot yinh k'ul hej konhob’ b’oj wayanhb’al mach wesoj, yuh
hej instituciones yetwanoj aya, yalanhto mach chtiinhb’alokoj b’oj chwatx’i hej
chejab’ maka hej munil ay yok yinh chuh yetantoj sq’inal maka tzetet b’ay aya,
haka’ yalni yixmab’al XIII yet Apartado A yet hune’ articulo ti'.

Camara yet Diputados yet Congreso yet Union, hej legislaturas yet hun-hun Estado b’oj
ayuntamientos, yulb’al smajb’enal smunil, yetwanoj ay st'inb’an ch’en melyuh b’oj tzetet
chuh yapnoj b’oj smunlanhelaxoj ch’en yuh hej konhob’ b’oj wayanhb’al mach wesoj haka’
yalni chejab’ yib’anhiloj.



Tanhe mach ch’ek’toj yib’anhiloj hej tzet yetwanoj ay t'inb’ab’il yuh sk’ulaloj tet maktaj mach
wesoj, swayanhb’al b’oj skonhob’, lahannhetik’a b’oj shunil yag'b’ilxa haka’ yalni chejab’.

C. Hune’ Sxe’al Chejb’anile ti’ snahtoj stz’ajoj hej konhob’ b’oj wayanhb’al afromexicanas,
tzantzet chuh yalni sb’ih yik’al, yuh b’eyb’ale ay yul México ti’. Yuhxinto yet pax hung’ahan
derecho chyal hung’ahan apartado yalanto yet hune’ articulo ti’, yuhnhe chuh st'inhi tzetet
chuh swatx’iloj sq’inal b’oj yok stz’ajoj yag’bilxa anma, haka’ yalni Sxe’al Chejb’anile,
hakpaxtu’ yalni tzetet chuh smunlahi, swatx’enkan hej chejab’ b’oj tzetet chuh swatx’iloj yul
yehob’al, chyijyelaxoj tzet yetwanoj yehi ta yinh sb’ah, tanhe mach snannheloj sb’ah yinh
México ti’.

Hej konhob’ b’oj wayanhb’al afromexicanas, watx’eb’il yuh anma titnajikoj yik’al yinh anma
ig’b’iltij b’et continente africano xul ssat stx’otx’al México ti’, yulb’al época colonial, iq’b’il
shunil hej tzetet g’aynaj yuhni haka’ syamb’an sb’ah, smunlahi b’'oj sb’eyb’al, maka
hunujnhe majanil, b’oj chyal sb’ah nan b’eyb’alehal sxol yag'b’ilxa hej konhob'.

Hej konhob’ b’oj wayanhb’al afromexicanas chuh yoknikoj chejab’ yuh b’oj chuh yag'ni
yijyelaxoj yuh swi’al skonhob’, chuh stz’'unni sb’ih haka’ yaman anma, chuh smunlahi kat
swatx’enkan schejab’ haka’ yek’ yul swi’ boj tzujan yinh tzetet yilal yeh tet anma b’oj chuh
yaqg’'nikoj yinh sb’ih konhob’ shunil sq’alomal. Ay pax sderecho yinh:

I. Stanhelax yelwanb’al sb’eyb’al, tzet chuh yek’ yuh, tzetet shaq’e b’oj shunil hej
tzetet ay yok yinh sg’alomal sb’eyb’al, tzetet aya b’oj tzetet yohtajb’al b’oj yitz'atil
swi’ hej anma, haka yalni chejab’;

Il. Spujb’alohi, snahlaxtoj b’oj stanhelax yohtajb’al, tzetet chyaq’a b’oj chyaqg’b’iinhe
yinh yik’al México ti’, b’oj yilal yok stz’ajoj shunil hej tzetet chuh yaq'lax kuyum yinh
shunil skalab’il Sistema Educativo Nacional, b’oj

. Yok stz’ajoj tzet chuh swatx’ikan b’oj yah sb'’isil anma, ab’ix, b’isb’al b’oj g’'anb’eb’al
yuh swi'al konhob’, yuhxinto hej nhahmunil yetwanoj yilnoj tzet chuh yuhnuj b’oj
tzetet ch’ag’noj ayoj sb’ih yelwanb’al b’oj yet chyalnoj ta mach wesoj.

D. Hune’ Sxe’al Chejb’anile ti’ snatoj kat Estado cht’inb’an tzet yetwanoj ay yinh sqg’inal heb’
ix ix mach wesoj b’oj afromexicanas yok stz’ajoj haka’ kaw yetwanoj aya b’oj yinh yok stz’ajoj
swatx’iloj sq’'inal skonhob’ b’oj swayanhb’al; yet ay tzetet cht'inb’alohi; yinh tzet chuh yok
yip b’oj sxahannhen tzet yetwanoj ay yinh kuyum, kawilwalil, yok yahawoj tx’otx’ tx’otx’ b’'oj
yaq'b’ilxa tzetet ay yok yinh sq’inal anma.

Chnalaxtoj b’oj cht'inhb’alaxoj tzetet yetwanoj ay yinh sq’inal nixhtej unin, tzehtaj, gq’opotaj
mach wesoj b’oj afromexicana yinh tzet chuh yilot yinh k'ul yinh yab’xub’al, yuhnhe haktu’
chuh yohtajnheni kat syijyehot tzet yetwanoj yeh yinh kuyum, kawilwalil, tecnologia,
helanb’ahil, b’eyb’al, sajach b’oj skuywi yinh munil, sxol hun majanxa. Hakk’apaxtu’, yuh
st'inhb’alohi ta yinh sq’inal mach ch’intajnhelaxi, mach ch’ihotiloj spixan b’oj mach ch’etalaxi,
g’a’ syilalil ta mach mak chpak’ikoj yinh b’oj ch’etahot yuh haxkami ix, b’oj yuhnhe swatx’i
chejab’ yetwanoj ay skachni b’oj chnanitoj mak aytoj yul sq’ab’ huchan (droga), yilal
tinhb’ab’il yinh sxahannhelax yelwanb’al hej sb’eyb’al.

Federacion, hej Estados b’oj hej municipio swatx’e hej chejab’ yilal yehi yuhnhe syijyelax
hung’ahan tzetet yetwanoj ay snatoj hune’ Sxe’al Chejb’anile ti’ yuhnhe stanhiloj tzetet



ch’ig’niloj pixane, yahye’b’ahil, tzetet chnaholnhentoj b’oj mach ch’oktelaxtoj anma yet hej
konhob’ b’oj wayanhb’al mach wesoj b’oj afromexicanas.

Sxe’al Chejab’ yetwanoj ay st'inhb’anoj hej chejab’ b’oj tzet chuh smunlanhelaxoj tzetet
ch’ag’noj xahannhelaxoj b’'oj yaqg'a’ yijyelaxoj tzetet yetwanoj ay yinh sq’inal hej konhob’ b’oj
wayanhb’al mach wesoj b’oj afromexicanas nab’iltoj yinh Sxe’al Chejb’anile ti.

Sxe’al Chejab’ b’oj hej chejab’ yet hun-hun Estado st’'inb’a’ yinh kK’ul b’oj skawxe’ tzet chuh
yijnoj sb’ah shunil tzetet chyal hune’ articulo ti’ yulb’al smajb’enal smunil.

Ek’'om yehi

Sb’ab’el.- Hune’ Chejab’ ti’ ch’ichojikoj yoknojikoj hune’ tz’'ayik lahwi spujb’alo yinh Diario
Oficial yet Federacion.

Skab’.- Yet ch’ichojikoj yoknojikoj hune’ Chejab’ ti’, ch’elojtoj shunil hantaj hej chejab’ mach
lahanoj yalni b’oj.

Yox.- Congreso yet Unién, yulb’al b’alunhk’al tz’ayik, chb’islotoj lahwi yichikoj yoknikoj hune’
Chejab’ ti’, yetwanoj ay st'inhb’an Sxe’al Chejab’ yib’anhiloj b’oj slahb’an hej yag'b’ilxa
chejab’ yetwanoj aya, yuhnhe slahq’o tzetet chyal b’oj hune’ Chejab’ ti’.

Skanh.- Swi'al Konhob’ México yilal swatx’enojikoj hej yaq'b’ilxa chejab’ ch’oknikoj, yuhnhe
st’inhb’an xahannhelaxi b’oj yoknikoj sderecho hej konhob’ b’oj wayanhb’al mach wesoj b’oj
afromexicanas nab’iltoj yinh hune’ chejab’ ti’; shunil hung’ahan tzetet yalanhto ti’, yulb’al
b’alunhk’al tz’ayik chb’islotoj lahwi yichikoj yoknikoj hune’ Chejab’ ti’.

Sho’.- Hej swi'al konhob’ yet yoxeb’al skahlab’il swi'al konhob’, yulb’al smajb’enal smunil,
yilal swatx’eniktoj yinh hej chejab’ tzetet cht'inhb’anoj ta chuh yalni hej konhob’ b’oj
wayanhb’al mach wesoj b’oj afromexicanas tzet chuh smunlahi, swatx’enkan hej schejab’
b’oj tzet chuh swatx’iloj yul yehob’al, b’oj ta yinh sb’ah yinh shunil tzetet chuh, tanhe mach
snannheloj sb’a yinh México, haka yalni hune’ Sxe’al Chejab’ ti’, haka’tik’apax snalaxtoj
sderecho yoknikoj chejab’ yuh b’oj chuh yaqg'ni yijyelaxoj yuh swi’al skonhob’, chuh stz'unni
sb’ih haka’ yaman anma, chuh smunlahi kat swatx’enkanh schejab’ haka’ yek’ yul swi’ b’'oj
sxahannhelax tzet ay yok yinh sq’inal; shunil hung’ahan tzetet yalahnto ti’, yulb’al b’alunhk’al
tz’ayik chb’islojtoj lahwi yichikoj yoknikoj hune’ Chejab’ ti’.

Swaj.- Hantaj hej chejab’ chwatx’oj yuh tzetet chwatx’iktoj yinh hune’ Chejab’ ti’
chwatx’elaxoj yinh ch’en melyuh aqg’b’ilkanoj yinh sb’ih hun-hun munil yib’anhiloj tet maktaj
yetwanoj aya yuh Camara yet Diputados; ta ay tzetet yuh chhelitoj snug’al smunil maktaj
chmunlanheni, yilal saynoj tzet chuh yag'noj spaj shelel haka’ yalni chejab’ ch’oknikoj
yib’anhiloj, yuhxin mach hunuj b’ay chuh yag’b’ilinhelax ch’en melyuh ch’aqg'laxoj yinh hune’
munil ti’ yulb’al hune’ hab’il ti'.

Shuj.- Swi'al Konhob’ México chyila’ ta tzetet tz’ib’nheb’il yinh hune’ Chejab’ ti, yilal tz’ajan
chuh yek’toj yinh hej ab’xub’ale yet hej konhob’ mach wesoj kat schejnoj spujb’alaxoj haka’
kaw yetwanoj aya.

Swaxaj. - Yuh stxumb’anil tzet ayikoj yinh hune’ Chejab’ ti’, chnahlaxojtoj tzet chyal Sxe’al
Chejb’anile yet Estados Unidos Mexicanos b’oj yaqg'b’ilxa hej lahk’ulal sxol tx’ihal hej



konhob’ ssat yib’anh q’inal b’ay ayikoj konhob’ México stz’ajoj, haka'tik’'a pax shunil hej
lahk’ulal xt'inhi yinh hune’ Chejab’ ti’.

Yul Ciudad de México, yet sb’alunheb’ skab’'winaj tz’ayik x’'ahaw septiembre yet 2024.- Sen.
Gerardo Fernandez Norofia, Swi'al.- Dip. Ifigenia Martha Martinez y Hernandez, Swi’al.-
Sen. Verénica Noemi Camino Farjat, TZ'ib’lom.- Dip. Nayeli Arlen Fernandez Cruz,
TZ'ib’lom.- Rubricas."

Yuh syijyelax tzetet t'inhb’ab’il yuh yixmab’anil | yet b’alunheb’ shok’al Articulo yet Sxe’al
Chejb’anile yet Estados Unidos Mexicanos, b’oj yuh spujb’alo haka’ yetwanoj aya kat chuh
syijyelohi, chin pujb’a hune’ Chejab’ b’ay ay yatut Swi'al Konhob’ yet México, b’et Ciudad
de México, yinh lahunheb’ skab’winaj xX’ahaw septiembre yet 2024.- Andrés Manuel Lépez
Obrador.- Rubrica.- Ya’ Tz'ib’lom yet Gobernacién, Luisa Maria Alcalde Lujan.- Rubrica.



